
BASES	DO	CONCURSO	“MOAÑA	VIBRA	2026”	
	
A	Concellería	de	Cultura	do	Concello	de	Moaña,	en	colaboración	coa	plataforma	Moaña	Vibra,	convoca	o	
presente	concurso	musical	co	obxectivo	de	descubrir,	promocionar	e	apoiar	aos	novos	talentos	musicais	
da	Comarca	do	Morrazo.	A	través	dunha	serie	de	episodios	difundidos	en	YouTube,	preténdese	poñer	en	
valor	a	riqueza	musical	das	nosas	vilas,	destacando	tanto	a	tradición	como	a	innovación.	
	
1.	XÉNEROS	MUSICAIS	
Poderán	participar	agrupacións	ou	solistas	de	calquera	estilo	ou	xénero	musical.	
	
2.	TIPO	DE	PARTICIPANTES	
	
Non	poderán	participar	agrupacións	ou	solistas	pertencentes	ao	ámbito	profesional.		
	
Un	artista	ou	grupo	considerarase	pertencente	ao	ámbito	profesional	do	sector	musical	se	
cumpre	polo	menos	un	dos	seguintes	criterios	durante	os	anteriores	12	meses	á	convocatoria:		
	
•	Ingresos	Principais:	
o	Que	a	música	sexa	a	súa	principal	fonte	de	ingresos	demostrable	
o	Ter	estado	de	alta	como	artista	na	Seguridade	Social	ou	réxime	equivalente		
como	actividade	principal	durante	os	anteriores	12	meses	á	convocatoria		
	
•	Contratación	e	Representación:		
o	Ter	un	contrato	de	exclusividade	vixente	cunha	discográfica	ou	unha	editorial	musical		
o	Estar	representado	por	un	manager	ou	axencia	de	management	profesional		
	
•	Recoñecemento	Comercial	e	Distribución:		
o	Ter	lanzado	un	álbum	ou	EP	baixo	selo	discográfico	(non	autoeditado)	
o	Ter	realizado	unha	xira	ou	serie	de	concertos	remunerados	(non	actuacións		
puntuais)	promocionados	por	unha	axencia	de	booking	ou	promotora	de		
concertos	
	
•	Impacto	e	Proxección	Mediática	/	Comercial:		
o	Ter	alcanzado	un	número	significativo	de	reproducións	en	plataformas	streaming	ou	
visualizacións	en	YouTube		
o	Ser	nominado	ou	gañador	de	premios	importantes	da	industria	musical	
Se	algunha	agrupación	conta	con	membros	que	pertenzan	a	esta	categoría,	o	número	destes		
non	poderá	exceder	o	25%	dos	integrantes.		
	
As	persoas	participantes	deberán	presentar	unha	declaración	responsable	afirmando	non	
pertencer	ao	ámbito	profesional	segundo	a	definición	anterior.	O	incumprimento	desta	
condición	poderá	supoñer	a	exclusión	do	concurso	en	calquera	fase.		
	

	
	



4.	IDADE	
Non	existe	restrición	de	idade.	No	caso	de	persoas	menores	de	18	anos,	será	necesaria	a	

autorización	escrita	das	persoas	proxenitoras	ou	titoras	legais	para	poder	participar.	
	
5.	CONTIDOS	

Os	temas	presentados	deberán	ser	orixinais.	No	caso	de	incluíren	letras,	deberán	presentarse	en	
formato	PDF.	Non	se	admitirán	obras	ofensivas	ou	degradantes	por	razón	de	sexo,	raza,	relixión,	
orientación	sexual,	ideoloxía	ou	calquera	outra	condición.	Aquelas	obras	que	incumpran	esta	

norma	quedarán	automaticamente	excluídas.	
	
Unha	vez	entregadas,	as	letras	non	poderán	modificarse	durante	as	actuacións	ou	gravacións.	O	

incumprimento	poderá	comportar	a	descalificación	e	a	substitución	polo	seguinte	participante	
da	lista.	
	

As	persoas	participantes	serán	responsables	da	autoría	e	dos	dereitos	das	obras	presentadas.	O	
Concello	de	Moaña	e	a	organización	non	asumirán	ningunha	responsabilidade	derivada	de	
infraccións	de	dereitos	de	autor	ou	de	terceiros.	

	
6.	TEMAS	EN	DIRECTO	
Os	temas	presentados	deberán	poder	ser	interpretados	en	directo	polos	seus	propios	autores,	

na	mesma	forma	en	que	foron	gravados	nas	maquetas.	Non	se	admitirán	playbacks.	
	

7.	LINGUA		
As	letras	das	cancións	deberán	estar	escritas	e	interpretadas	en	lingua	galega.	
	

8.	ENVÍO	DO	MATERIAL	
O	material	deberá	enviarse	por	correo	electrónico	a:	moanavibra@gmail.com,	incluíndo	os	
seguintes	datos:	

	
-	Nome	do	grupo	ou	solista	
-	Nomes	e	apelidos	das	persoas	integrantes	

-	Fotografía	do	solista	ou	agrupación	
-	Lugar	de	residencia	de	cada	participante	
-	Declaración	responsable	de	non	pertencer	ao	ámbito	profesional	

-	Copia	da	letras	das	cancións	
-	Autorización	firmada	dos	menores	de	idade	
	

	
Deberán	enviarse	dúas	maquetas,	entre	as	seguintes	datas:	
Data	inicio	de	recepción:	2	de	Febreiro	de	2026	

Data	límite	para	a	recepción:		23:59	horas	do	14	de	Xunño	de	2026	
	



O	material	poderá	enviarse	en	formato	MP3	ou	vídeo	(gravado	co	móbil).	No	caso	de	vídeo,	
poderase	achegar	ligazón	privada,	sempre	que	permita	a	correcta	audición.	É	imprescindible	

que	o	son	sexa	claro	e	audible.	
	
9.	SELECCIÓN	DOS	PARTICIPANTES	

Unha	vez	finalizado	o	prazo	de	presentación,	a	selección	dos	grupos	que	participarán	nas	sesións	
en	directo	será	realizada	por	un	xurado	composto	por	membros	da	Concellería	de	Cultura	e	da	
plataforma	Moaña	Vibra.	

	
O	xurado	estará	integrado	por	un	mínimo	de	tres	persoas,	que	valorarán	as	propostas	conforme	
aos	seguintes	criterios	orientativos:	

	

-	Calidade	musical:	40	%	
-	Interpretación:	30	%	
-	Orixinalidade:	20	%	

-	Promoción	da	cultura	galega:	10	%	
	
En	caso	de	empate,	decidirá	o	voto	de	calidade	da	presidencia	do	xurado.	

	
Os	grupos	seleccionados	realizarán	unha	actuación	en	directo	nos	locais	comerciais	de	Moaña,	
interpretando	os	dous	temas	enviados.	Estas	actuacións	serán	gravadas	en	vídeo	e	publicadas	

posteriormente	nas	redes	sociais	do	proxecto.	
	

10.	VOTACIÓN	E	FINALISTAS	
Unha	vez	publicados	todos	os	vídeos,	abrirase	un	proceso	de	votación	pública	a	través	do	canal	
de		YouTube	da	plataforma	Moaña	Vibra.	As	datas	do	proceso	de	votación	serán	anunciadas	nas	

redes	e	canais	do	Concello	de	Moaña	e	da	Plataforma	Moaña	Vibra:	

		
-	O	40	%	da	puntuación	final	corresponderá	aos	“likes”	recibidos	polos	vídeos	oficiais	no	canal	
“Moaña	Vibra”.	

-	O	60	%	restante	será	outorgado	polos	membros	da	organización.	
	
Calquera	intento	de	manipulación	mediante	contas	falsas	ou	outras	prácticas	fraudulentas	

poderá	supoñer	a	descalificación	inmediata.	
	
Das	votacións	sairán	catro	finalistas,	que	participarán	no	Festival	Moaña	Vibra	2026.	

	
11.	O	GAÑADOR	
O	grupo	ou	solista	gañador	obterá	como	premio:	

-	A	gravación,	mistura	e	masterización	en	estudo	dun	tema.	



-	A	gravación	dun	videoclip	profesional	en	localizacións	emblemáticas	do	Concello	de	Moaña	
(instalacións,	praias,	montes,	lugares	históricos,	etc.).	

	
O	premio	non	poderá	ser	trocado	por	diñeiro	e	non	xera	relación	laboral	nin	contractual	coa	
organización.	O	Concello	de	Moaña	poderá	empregar	o	material	resultante	con	fins	culturais	e	

de	promoción	turística.	
	
12.	DEREITOS	DE	IMAXE	E	DIFUSIÓN	

A	participación	no	concurso	implica	a	cesión	non	exclusiva	ao	Concello	de	Moaña	e	á	plataforma	
Moaña	Vibra	dos	dereitos	de	reprodución	e	difusión	das	gravacións,	fotografías	e	vídeos,	con	
fins	culturais,	promocionais	e	divulgativos,	sen	xeración	de	dereitos	económicos	para	as	persoas	

participantes.	
	
13.	PROTECCIÓN	DE	DATOS	

Os	datos	persoais	recollidos	serán	tratados	conforme	ao	Regulamento	(UE)	2016/679	(RXPD)	e	á	
Lei	Orgánica	3/2018,	de	Protección	de	Datos	Persoais	e	Garantía	dos	Dereitos	Dixitais.	O	
responsable	do	tratamento	é	o	Concello	de	Moaña.	A	finalidade	do	tratamento	é	a	xestión	da	

participación	no	concurso.	As	persoas	interesadas	poderán	exercer	os	seus	dereitos	de	acceso,	
rectificación,	supresión	e	demais	dereitos	recoñecidos,	dirixíndose	ao	Rexistro	Xeral	do	Concello	
de	Moaña.	

	
14.	ACEPTACIÓN	DAS	BASES	

A	participación	no	concurso	implica	a	aceptación	íntegra	das	presentes	bases.	Calquera	
incidencia	non	prevista	será	resolta	pola	organización,	cuxa	decisión	será	inapelable.	
	


